BOSNA I HERCEGOVINA

FEDERACIJA BOSNE I HERCEGOVINE

SREDNJOBOSANSKI KANTON / KANTON SREDIŠNJA BOSNA

KANTONALNI SUD NOVI TRAVNIK 

BROJ : 006-0-K-06-000 025

Novi Travnik, 04. 12. 2006. godine 

U IME FEDERACIJE BOSNE I HERCEGOVINE !
Kantonalni sud u Novom Travniku , u vijeću sastavljenom od sudija :  Avdić Darmina , kao predsjednika vijeća i Žuljević Vladimira , kao člana vijeća,  sudija porotnika : Sujoldžić Enise ,  Silić Ilije  i  Vikalo Drage ,  takođe kao članova vijeća,  uz sudjelovanje Jozak Mironije , kao zapisničara, u krivičnom predmetu protiv BABIĆ IVANA , zbog krivičnog djela teške tjelesne povrede  iz člana 177.  stav 5.  u vezi sa stavom 3.  istog člana ranijeg KZ FBiH ,  odlučujući po optužnici  Kantonalnog tužilaštva Travnik broj : Kt-164/2001 od  30.04. 2002. godine,  nakon održanog  usmenog i javnog glavnog pretresa, donio je dana 04. 12. 2006. godine  i u prisustvu optuženog, a u odstustvu  uredno obaviještenih  kantonalnog tužioca , branioca i punomoćnika oštećene , slijedeću :

P R E S U D U

OPTUŽENI:



BABIĆ IVAN zv. «Cocko»,  sin Ante  i Katice, djevojački Topić , rođen 15.03. 1980. godine u Travniku, nastanjen na adresi Krčevine b.b., općina Vitez ,  Hrvat , državljanin BiH ,  oženjen , otac dvoje malodobne djece, pismen, po zanimanju automehaničar, bez redovnog i stalnog zaposlenja, vojsku služio , bez imovine,  ranije ne osuđivan, 

K R I V  J E

Što je:

Dana 09.10.2001. godine oko 04,30 sati u Vitezu ispred ugositeljskog objekta «Lašva» u ulici Stjepana Radića, gdje je te noći radio kao čuvar objekta fizički napao oštečenog Šantić Franju kada je ovaj izišao iz objekta zadavši mu snažan udarac stisnutom pesnicom u predjelu desne polovice gornje i donje usne, uslijed kojeg udarca je oštećeni pri padu unatrag udario lijevim tjemenim dijelom glave od tlo zadobivši tešku tjelesnu povredu opasnu po život u vidu nagnječine tkiva mekog oglavka lijevog zatiljnog predjela glave sa prijelomom iste kosti koji seže u lijevo i naprijed do piramide lijeve sljepočne kosti, izlivom krvi u lijevo srednje uho i vanjski slušni kanal, dva pukotinasta kratka prijeloma pokrova desne očne duplje, nagnječenjem desnog čeonog i sljepočnog režnja, izlivom krvi u tkivo desnog čeonog režnja   i njegovog širenja u komorni sistem mozga, te pod meke mozgovne opne i izlivom krvi ispod tvrde mozgovne opne desno čeono-slijepočno-tjemenom sa sljedstveno nastalim difuznim otokom tkiva mozga i pomjeranjem središnjih struktura u lijevo, te krvnom podlivenošću podkožnih mekih tkiva u predjelu desnog oka, od koje povrede je oštećeni preminuo dana 14.10.2001. godine.

Čime  je počinio krivično djelo teške tjelesne povrede iz čl. 177. stav 5. u vezi sa stavom 3. istog člana ranijeg KZ F BiH kao važećeg Zakona u vrijeme izvršenja djela.
Pa ga sud na osnovu istog Zakonskog propisa primjenom člana 40. stav 1. ranijeg KZ F BiH

O S U Đ U J E

NA KAZNU ZATVORA U TRAJANJU OD 1 (JEDNE) GODINE I 6 (ŠEST) MJESECI.

Na osnovu člana 91. stav 1. bivšeg ZKP-a optuženi se obavezuje da snosi troškove krivičnog postupka čiju će visinu sud utvrditi posebnim rješenjem, te da na ime paušala plati 50,00 KM.

Na osnovu člana 101. stav 2. bivšeg ZKP-a oštećena se sa imovinsko-pravnim zahtjevom u cijelosti upućuje na parnični postupak.

Zapisničar, 






PREDSJEDNIK VIJEĆA 

Mironija Jozak 






S u d i j a 









      Avdić Darmin

